
Hari Stuti

હરિસ્તુતિઃ

યમકં વા પ્રાસં વા વિદુષાં દૃષ્ટિર્ન ગોચરીકુરુતે ।
રસવિમુખસ્તદ્દ્રષ્ટા જનઃ કલૌ માન્યતાં મુધા કુશલઃ॥ ૧॥
યમકપ્રાસન્યસનં સ્વપ્ને ચાહં ન કિઞ્ચિદપિ ગણયે ।
યદ્યપિ હરિહરવિનુતૌ પરિહૃતમેતત્ સુખં સતાં દિશતામ્॥ ૨॥
યદિ વાક્ સામગ્રી વસ્તથાપિ દિશતાં મતિં  હયગ્રીવઃ ।
મોહલતામૂલહરી યદીયહેષારવોત્થિતા લહરી॥ ૧॥
સુખમનુસન્ધાતારં નાભૌ દધતં સુમેધસં ધાતારમ્ ।
ખગતુરગં ગાયામો યસ્ય પદતલાદ્ બભૂવ ગઙ્ગાયામઃ ॥ ૨॥
રચિતા હિ દશાવતારમાયાઃ પ્રભુણા યેન દશાવતા રમાયાઃ ।
તમમું કલયામહે શરણ્યં નિજયાવત્કલ્યા મહેશરણ્યમ્॥ ૩॥
પદપઙ્કરુહો મરન્દધારા ભુવનં યસ્ય સમસ્તમુદ્દધાર ।
ન કિમૃચ્છતિ તત્કટાક્ષમાલા કલનીયા સ્મરણાર્થમક્ષમાલા॥ ૪॥
અપિ સન્તિ વિરિઞ્ચનાદિદેવા મહિમૈષાં નહિ કિઞ્ચનાદિદેવ ।
અયમેવ હિ ભક્તકાર્યરક્ષી ભુવનં યેન સમન્વકાર્યરક્ષિ॥ ૫॥
મૂર્તિર્નીપશ્યામા   યસ્ય રમા હૃદિ નિવાસમાપ શ્યામા ।
દેવં તમપશ્યામાસ્માકમતઃ શ્રમકરી બહુતપસ્યા મા॥ ૬॥
ત્યક્ત્વા દુષ્કૃતમાયાં હરિપદભક્તિં  યદા નિયતમાયામ્ ।
સમ્પદિ પુણ્યતમાયાં સ્થિતોઽસ્મિ સાક્ષાદકામયત મા યામ્॥ ૭॥
યઃ સર્વદાપ્યવનતઃ પરસ્તવનતોષસંવિભાવનતઃ ।
તસ્ય જ્ઞાનમુદયતે હરિશ્ચ દયતે રમાપિ મોદયતે॥ ૮॥
શેષાદ્રિં  પ્રવિશેયં દેવં દ્રક્ષ્યામિ પીતકૌશેયમ્ ।
મમ સુચિરાદાશેયં તત્ર ચ કવિતાં સદા પ્રતિદિશેયમ્॥ ૯॥

હરિસ્તુતિઃ

યસ્તુ હરિં  પૂજયતિ સ્વમહિમ્ના તં હરિર્નિયોજયતિ   ।
ઇહ ચ સુખં યોજયતિ સ્વર્ગે યત્ સુરર્ષભો જયતિ॥ ૧૦॥
ઇતિ શ્રીનિવાસવિરચિતા હરિસ્તુતિઃ સમ્પૂર્ણા ।
સ્તોત્રસમુચ્ચયઃ ૨ (૭૮)

Two stotra-s, namely Haristuti (78) and

Hariharastuti (100) of Srinivasa, whose Harastuti

was published in the first volume (pp. 291-2),

are included herein. He was the son of Lakshmi

and Venkata and belonged to the Vajasaneyishakha

and Kaushikagotra. Apart from these stotra-s he

is known to have written several other works.

